
16 अगस्‍त, 2013 को उत्तरार्थ
विषय:
चौथी तिमाही में खाद्यान्न उत्पादन का आकलन

1088. 
श्री रवि शंकर प्रसाद: 

क्या कृषि मंत्री यह बताने की कृपा करेंगे कि:
(क) 
क्या यह सच है कि चौथी तिमाही के आकलन के आधार पर देश में खाद्यान्न उत्पादन गत वर्ष की तुलना में कम होने की संभावना है;

(ख) 
यदि हां, तो खाद्यान्न का उत्पादन कितना कम होने की संभावना है

(ग) 
क्या देश में कतिपय खाद्यान्नों का रिकार्ड उत्पादन भी होने की संभावना व्यक्त की गयी है;

(घ) 
यदि हां, तो तत्संबंधी तथ्य क्या हैं और कुछ खाद्यान्नों के कम उत्पादन होने के क्या कारण हैं जबकि कुछ खाद्यान्नों का रिकार्ड उत्पादन हो रहा है; और
(ङ) 
क्या यह सरकार द्वारा घोषित नीतियों का परिणाम है?

उत्‍तर
कृषि एवं खाद्य प्रसंस्‍करण उद्योग मंत्रालय में राज्‍य मंत्री 

(श्री तारिक अनवर)
(क) से (घ): 2012-13 के लिए चौथे अग्रिम अनुमानों के अनुसार, 255.36 मिलियन टन तक अनुमानित खाद्यान्‍नों का उत्‍पादन 2011-12 के दौरान 259.29 मिलियन टन खाद्यान्‍न उत्‍पादन के समस्‍त रिकार्ड की तुलना में 3.93 मिलियन टन कम है। निम्नलिखित फसलों का समस्‍त उत्‍पादन रिकार्ड इस प्रकार अनुमानित है:-
	फसल
	2012-13 के दौरान उत्‍पादन (मिलियन टन)

	मक्‍का
	22.23

	जौ
	1.74

	उड़द
	1.90

	चना
	8.88


2012-13 के दौरान देश के कुछ भागों में अधिक वर्षा के कारण कतिपय खाद्यान्‍न फसलों का उत्‍पादन, क्षेत्रीय कवरेज में कमी एवं कम उत्‍पादकता के कारण कम होने का अनुमान है।
(ड़.):  कृषि फसलों के उत्‍पादन में उतार-चढ़ाव अनेक कारणों जैसे क्षेत्रीय कवरेज, मॉनसून की स्‍थिति एवं अन्‍य प्रकृतिक परिस्‍थितियों से हैं।
